
Inatsisartut Suleriaasianni § 36, imm. 1 naapertorlugu Naalakkersuisunut apeqqut imaattoq matu-

muuna saqqummiuppara. 

 

Politeeqarfik Qaqortumi suliffeqarfinni avatangiisinut inatsimmut tulluutinngilluinnartoq 

pillugu qanoq iliuuseqarfigineqarniarnersoq apeqquteqaat. 

 

Tunngavilersuut : 

 

Nunatsinni politeeqarneq Naalagaaffiup ataani aqunneqartoq, nunatsinnut nuunneqartinnagu 

pissutsit arlallit aaqqeqqaagassat ipput. 

Aaqqitassat nukingernartut ilagaat politeeqarfiit. Assersuutigalugu Qaqortumi politeeqarfik 1951-

imi sananeqarsimasoq ullumimut suli allanngortinnagu inuit 12-t sulifigisaat. 

Allaffeerannguami tassani inimi ataatsimi inuit sisamat qimmillu pingasut isersimasarput, 

ineeqqamilu allami 9m
2
-mi allaffimmiut marluk sulisarlutik.  

 

Tassunga tunngatillugu tusaamavarput, Qaqortumi amutsiviup allaffeqarfia Qaqortoq Kommunip 

tuniniaraa. Isumaqarluinnarpunga pissutsit attanneqarsinnaanngitsut aaqqinniarlugit eqqarsaater-

sorfigisariaqartoq illup taasuma Qaqortumi politiit sullivissaattut pisiarineqarsinnaanera 

ingerlatissallugu. 

 

Qulaani taaneqartoq politiit sinerissami atugaasa ilaannarimmassuk, apererusuppunga Inatsise-

qarnermut Naalakkersuisoq Danmarkimi Inatsiseqarnermut Naalakkersuisumik oqaloqateqaler-

saarnersoq pissutsit atoruminarnerulernissaat anguniarlugu, taamaassimappallu qanoq iliorluni 

aaqqiiniartoqarnersoq. 

